
OBRAZLOŽENJE REALIZACIJE PUTNIH TROŠKOVA U 2021.GODINI
Ukupno odobrena sredstva za putne troškove u 2021. godini su KM 20.000 KM. Nakon prestrukturiranja rashoda sredstva na ovoj stavci iznose 25.000 KM.  Za dvanaest mjeseci  utrošeno je 24.214,10 KM (96,9% odobrenih  sredstava za 2021 godinu).  Dinamika je u skladu sa ciljem racionalizacije i smanjenja troškova za službena putovanja. Službeni putevi se odnose na puteve u zemlji i  inostranstvu.
Putovanja u inostranstvo 

U skladu sa Zakonom o radijacionoj i nuklearnoj sigurnosti u Bosni i Hrcegovini, Agencija je državni partner Međunarodne agencije za atomsku energiju. Zamjenik direktora Agencije je državni oficir za vezu sa Međunarodnom agencijom za atomsku energiju iz čega proističu troškovi za inostrana putovanja. Osim toga, troškovi nastaju usljed činjenice da Agencija zastupa Bosnu i Hercegovinu na međunarodnom nivou o pitanjima iz oblasti radijacijske i nuklearne sigurnosti i bezbjednosti, te provodi obaveze koje je Bosna i Hercegovina preuzela prema međunarodnim konvencijama i bilateralnim sporazumima, a koje se odnose na radijacijsku i nuklearnu sigurnost i primjenu mjera zaštite u svrhu neširenja nuklearnog oružja.

Bosna i Hercegovina je ugovorna strana Konvencije o fizičkoj zaštiti nuklearnog materijala i Amandmana iste Konvencije. U skladu sa ovom Konvencijom definisano je organizovanje konferencija i tehničkih sastanaka na kojima učestvuju predstavnici Agencije uz druge članove delegacije iz Bosne i Hercegovine. U 2021. godine bili su planirane pripremne radnje za preglednu konferenciju koja će biti održana 2022. godine. Tehnički sastanci su 2021. godine održani u „online“ formatu zbog pandemije virusa korona. 

Bosna i Hercegovina je ratifikovala Ugovor o neširenju nuklearnog oružja. Uz taj ugovor ratifikovani su i Sporazum između BiH i Međunarodne agencije za atomsku energiju o primjeni zaštitnih mjera u vezi sa Ugovorom o neširenju nuklearnog oružja (Comprehensive safeguards agreement) kao i Dodatni protokol uz Sporazum između BiH i Međunarodne agencije za atomsku energiju o primjeni zaštitnih mjera u vezi s Ugovorom o neširenju nuklearnog oružja (Additional protocol to the Comprehensive safeguards agreement). Implementacija ovih sporazuma, pored posjeta inspektora IAEA Bosni i Hercegovini zbog kontrole nuklearnih materijala, uključuje i određene aktivnosti izvan Bosne i Hercegovine, a najčešće su to obuke i sastanci koji olakšavaju implementaciju ovih sporazuma.U 2021.godini je sve većinom održavano u „online“ formatu zbog pandemije virusa korona. 
Bosna i Hercegovina je ratifikovala Zajedničku konvencija o sigurnosti zbrinjavanja istrošenog goriva i sigurnosti zbrinjavanja radioaktivnog otpada. Članom 29 definisani su pripremin sastanci zemalja potpisnica, dok je članom 30 definisano da se evaluacijski sastanci održavaju u periodu od najduže tri godine. Članom 31 definisana je i mogućnost vanrednih sastanaka, što je bilo u ovoj godini.
Bosna i Hercegovina je potpisnica i Konvencije o ranom obavještavanju u slučaju nuklearne nesreće i Konvencije o pružanju pomoći u slučaju nuklearne nesreće ili radiološke opasnosti. Sastanci regulatornih tijela zemalja potpisnica ovih konvencija se održavaju na dvogodišnjem nivou. U vezi  s implementacijom ovih dvaju konvencija organizuju se brojne obuke i sastanci koji se najčešće održavaju u sjedištu IAEA u Beču.
Bosna i Hercegovina je potpisnica Konvencija o nuklearnoj sigurnosti na osnovu koje se održavaju redovni, vanredni i pripremni sastanci. Učešće na ovim sastancima finansijski pokriva Agencija. U 2021. godini, u oktobru, u Beču, održan je pripremni sastanak za redovni sastanak 2022. godine. Na ovom sastanku su učestvovali predstavnici Agencije. 

Kao i svake godine u septembru 2021. godine održano je 65 zasjedanje Generalne konferencije Međunarodne agencije za atomsku energiju u Beču u trajanju od pet dana. Agencija je  poslala četiri predstavnika koji su prisustvovali 65. zasjedanju Generalne konferencije Međunarodne agencije za atomsku energiju.Sve troškove je snosila naša Agencija,
Za sve stručne edukacije u organizaciji Međunarodne agencije za atomsku energiju iz radijacijske i nuklearne sigurnosti i bezbjednosti na kojim učestvuju prestavnici Agencije, bilo da su regionalni ili interregionalni, i gdje  Međunarodna agencija za atomsku energiju  plaća troškove prevoza i smještaja, Agencija snosi  30% od dnevnice propisane za zemlju u kojoj se organizuje edukacija.  U 2021. godini uspjela se realizovati samo jedna stavka obuka za predstavnike Agencije.
Putni troškovi u zemlji
Što se tiče putnih troškova unutar zemlje isti se najviše odnose na putovanja naša tri inspektora iz ureda u Sarajevu, Banja Luci i Mostaru i uposlenika Sektora za autorizaciju koji vrše inspekcijski nadzor odnosno  u procesu autorizacije, iz nadležnosti Agencije, kao i dolazak uposlenika u sjedište Agencije u Sarajevu iz Regionalnih kancelarija u Banja Luci i Mostaru i odlazak iz sjedišta Agencije u Regionalne kancelarije. Također organizuju se putovanja  unutar zemlje pri dolasku prestavnika Međunarodne agencije za atomsku energiju, pri implementaciji projekata tehničke kooperacije od strane Međunarodne agencije za atomsku energiju i Europske unije u implementaciji projekata iz oblasti radijacijske i nuklearne sigurnosti i bezbjednosti. 

